
lajmi se ishte arrestuar Leli Kaja, administrator i kompanisé publike té menaxhimit té
mbetjeve, “Eco-EIb”. Fillimisht, né mungesé té njé konfirmimi zyrtar nga ana e
institucioneve té drejtésisé, shogérimi apo arrestimi i mundshém i Kajés, u vlerésua me
skepticizém.

Leli Kaja, njé nga njerézit mé té besuar té kryebashkiakut t& Elbasanit, ishte akuzuar
publikisht pér afera né menaxhimin e landfillit dhe inceneratorit fantazém té qytetit. Por, kur
Prokuroria e Posagme, SPAK, njoftoi zyrtarisht se ai ishte arrestua pér njé situaté té
réndomté, pér martjen e njé rryshfeti rreth 4 mijé euro, pati shumé nga ata né qytet, té cilét u
ndjené té zhgénjyer.




Natyrisht, arrestimi pér korrupsion i njé zyrtari té réndésishém lokal éshté njé ngjarje gé nuk
kalon pa efekt, sidomos né gytetin e tij, né rastin konkret né Elbasan. Por, sérish, shumé
njeréz patén njé shije té hidhur, pasi besonin se arrestimi i tij do té lidhej me gjéra shumé @
réndésishme, me menaxhimin e landfillit t& shndérruar prej vitesh né njé bombé ekologjike
dhe qé pérgjegjésité e tejkalojné postin e administratorit té Eco-Elb.

Bianka Copja éshté drejtuesja e késhilltaréve té opozités né Késhillin Bashkiak té Elbasanit.
Ajo éshté prej kohésh njé zé shumé i réndésishém né qytet pér denoncimin e asaj gé
konsiderchet si “afera e inceneratorit”.

Né njé komunikim pér “Boldnews.al”, Copja e konsideroi arrestimin e Leli Kajés si njé hap
shumé té réndésishém kundér abuzimit. Ajo vleréson ndérhyrjen e Prokurorisé sé Posacme,
megjithése gjaté bisedés kuptohet se edhe ajo, si shumé té tjeré, ka pritur gé organet e
drejtésisé té godasin né zemér té problemit, tek abuzimi miliona euro qé prodhohet nga
inceneratori karakating.

“Uné personalisht dhe ne si opozité kemi denoncuar shpesh ményrén se si po digjen gindra
miliona leké té qytetaréve té Elbasanit né até incenerator qé nuk ka punuar asnjéheré”, thoté
ajo, duke pérmendur se jané béré me dhjetra kérkesa, pérfshiré edhe padi administrative, ku
éshté kérkuar pezullimi i pagesave abuzive pér menaxhimin e mbetjeve.

“Qytetarét e Elbasanit, népérmjet njé Marréveshje té nénshkruar mes Bashkisé dhe
kompanisé publike ‘Eco-EIb’, paguajné kosto pér incenerimin e mbetjeve urbane, ndérkohé
qé impianti i djegies sé tyre nuk éshté véné asnjéheré né funksion”, thoté Copja.

“Né cilésiné e kryetares sé késhilltaréve té opozités, kam dorézuar njé padi né Gjykatén
Administrative, né té cilén kérkohet pezullimi i Marréveshjes dhe kthimi né arkén e Bashkisé
té shumave qé jané paguar né ményré abuzive pér inceneratorin fantazém. Llogariten né té
paktén 4 milioné euro, vetém nga Bashkia e Elbasanit, qé jané paguar né ményré abuzive pér
shérbimin e pakryer”, thoté ajo, e cila thekson mé tej se ¢éshtja éshté né shqyrtim gjygésor.




“Késhilltarét e opozités kané ngritur zérin shpesh dhe kané kundérshtuar me forcé rinovimin
e pérvitshém té késaj Marréveshje, e cila né vlerésimin toné, réndon ndjeshém dhe pa t¢
drejté financat publike. Megjithaté, bashkia e Elbasanit, e drejtuar nga Gledjan Llatja, ka
vijuar pagesat”, thoté Copja.

